
Cwestiynau Cyffredin Gwasanaethau Meddygol Darparwyr Amgen (GMDA)

Beth yw diben contract GMDA?

Mae contract Gwasanaethau Meddygol Darparwyr Amgen (GMDA) yn llwybr contractio sydd ar gael i alluogi Byrddau Iechyd, y tu allan i Gontractau Gwasanaethau Meddygol Cyffredinol safonol, i gomisiynu neu ddarparu gwasanaethau meddygol sylfaenol o fewn eu hardal i'r graddau y maent yn ystyried bod eu hangen i fodloni'r holl ofynion rhesymol.

Sut mae'n cael ei gomisiynu?

Gellir comisiynu contract GMDA drwy ddefnyddio dau lwybr gwahanol:
1. Drwy lwybr caffael safonol, lle gosodir y contract ar y farchnad gan ddefnyddio’r weithdrefn dendro agored er enghraifft, neu
1. Drwy lwybr Contract Neilltuedig, o dan Reoliad 77 Rheoliadau Contract Cyhoeddus 2015. Mae hyn yn caniatáu i'r Awdurdod Contractio neilltuo contractau ar gyfer busnesau sydd â phwrpas cymdeithasol, fel Cwmnïau Budd Cymunedol (CBC. Dim ond busnesau sy'n bodloni'r meini prawf perthnasol a bennir yn Rheoliad 77 gaiff dendro.
Gall Is-adran Gaffael Partneriaeth Gwasanaethau a Rennir GIG Cymru ddarparu cymorth ac arweiniad penodol ar y llwybr mwyaf priodol a'r broses sydd angen ei dilyn ar gyfer pob opsiwn.
Mae pris y contract i'w drafod yn lleol rhwng y BI a'r darparwr gwasanaeth; gan nad oes hawliau statudol.

Beth yw hyd y contract?
Wrth osod contractau GMDA, bydd angen i Fyrddau Iechyd sicrhau bod y contractau yn adlewyrchu'r Cyfarwyddiadau sydd ynghlwm. Fodd bynnag, mae rhyddid sylweddol i Fyrddau Iechyd ddatblygu contractau GMDA i ddiwallu anghenion lleol orau. Mae'r ffocws ar arloesi tra'n sicrhau bod gwerthoedd craidd y GIG yn cael eu diogelu a'u sicrhau’n llawn. Os dyfernir Contract Neilltuedig, y tymor hiraf a ganiateir yw 3 blynedd oherwydd gweithrediad Rheoliad 77, sy'n golygu ar ôl dod â'r tymor 3 blynedd cychwynnol i ben, ni ellir dyfarnu'r contract i'r un sefydliad/cwmni yn olynol am dymor arall o 3 blynedd. Os dyfernir contract drwy lwybr caffael safonol fel y weithdrefn agored, gall hyn fod am dymor dros 3 blynedd. 
Oes modd ymestyn y contract?
Gall contractau a ddyfarnwyd o dan lwybr caffael safonol gael amserlen hirach na rhai a ddyfarnwyd o dan lwybr y Contract Neilltuedig. Mae Contractau Neilltuedig wedi'u cyfyngu i uchafswm o 3 blynedd, a fydd yn caniatáu i sefydliadau newydd fel Cwmnïau Budd Cymunedol adeiladu record o gyflawni a rheoli ariannol er mwyn caniatáu iddynt fod mewn sefyllfa well wrth gynnig drwy lwybr caffael safonol. Fel arfer, ni ellir ymestyn contractau y tu hwnt i'w tymor datganedig heb i ymarferiad ail-dendro gael ei wneud. Os dyfernir contract drwy lwybr caffael safonol, gellir dyfarnu hwn i'r un sefydliad/cwmni, os ydyn nhw’n llwyddiannus yn dilyn ymarfer ail-dendro. 
Sut mae terfynu contract GMDA?
Rhaid i gontractau APMS nodi'r amgylchiadau lle gellir gosod sancsiynau, hyd at ac yn cynnwys terfynu'r contract, a'r weithdrefn i’w dilyn i’w terfynu. 
I bwy allwn ni ddyfarnu contract GMDA?
Gall Byrddau Iechyd ymrwymo i gontractau GMDA gydag unrhyw unigolyn neu sefydliad sy'n bodloni amodau'r darparwr a nodir yn y Cyfarwyddiadau. Mae hyn yn cynnwys y sector annibynnol, y sector gwirfoddol, sefydliadau nid-er-elw, CBCau, Byrddau Iechyd eraill, neu hyd yn oed practisau GMC.  Os yw Byrddau iechyd yn contractio gyda phractisau GMC trwy gontract GMDA, bydd y practis yn dal eu contract GMDA ochr yn ochr â'u contract GMC. 
Beth yw'r gwahaniaeth rhwng Contract GMC a Chontract GMDA?
Y gwahaniaeth rhwng contract GMC a chontract GMDA yw bod contract GMC yn darparu gwasanaethau ar gyfer practis penodol gyda phoblogaeth benodol ac fe’i delir gan ymarferydd meddygol cyffredinol. Mae contractau GMDA yn caniatáu i'r Gwasanaethau Meddygol Cyffredinol gael eu darparu ar draws ffiniau practisau meddygon teulu traddodiadol, (er enghraifft ledled ardal Glwstwr) a gellir eu dal gan ymarferwyr sy’n rhai nad ydynt yn rhai cyffredinol, fel CBCau.  Gwahaniaeth allweddol arall yw bod contractau GMC yn cael eu trafod yn genedlaethol, tra bo contractau GMDA yn cael eu trafod yn lleol. Bydd y sefyllfa'r un fath o dan y contract GMC Unedig newydd. 
Pa wasanaethau y gellir eu darparu o dan gontract GMDA?
· Gwasanaethau hanfodol/unedig  
· Gwasanaethau ychwanegol lle mae practisau GMC yn optio allan
· Gwasanaethau Pellach
· Gwasanaethau y Tu Allan i Oriau
· Cyfuniad o unrhyw un neu rai o'r uchod
A fydd y contract GMC Unedig newydd (disgwyl eu gweithredu yn hydref 2023) yn effeithio ar gontract GMDA?
Bydd y contract yn rhedeg am gyfnod llawn ei dymor, oni bai bod y Comisiynydd yn terfynu gyda'r cyfnod rhybudd y cytunwyd arno ac a  nodir o dan gymal 2.4 y contract GMDA. Caiff y Comisiynydd amrywio'r Contract heb gydsyniad y Contractwr i gydymffurfio â Deddf 2006, unrhyw reoliadau a wneir yn unol â'r Deddfau hynny ac unrhyw gyfarwyddyd a roddir gan Weinidogion Cymru yn unol â'r Deddfau hynny (sy'n cynnwys unrhyw ddiwygiadau i'r Cyfarwyddiadau GMDA).
A fydd gen i fynediad i gynllun Pensiwn y GIG?
Mae Cynllun Pensiwn y GIG ar agor i unrhyw weithwyr GIG rhwng 16 a 75 oed sydd:
· Yn cael eu cyflogi'n uniongyrchol gan y GIG
· Ymarferwyr meddygol, deintyddol ac offthalmig a hyfforddeion
· Staff ymarfer meddygol cyffredinol
· Darparwyr nad ydynt yn ymarferwyr cyffredinol (Gweler pwynt 2 isod)
Gellir dyfarnu contractau GMDA i ddarparwyr ymarfer nad ydynt yn rhai cyffredinol. Gellir dyfarnu'r contractau hyn o dan naill ai Contractwr Clasurol, neu drefniant Contractwr Nad yw'n Glasurol. Yn ei hanfod, mae Contractwyr Clasurol yn rhai sydd eisoes yn nheulu pensiwn y GIG, Cwmni Budd Cymunedol er enghraifft lle mae'r Cyfarwyddwyr i gyd o fewn teulu Pensiwn y GIG, h.y., yn gymwys i ymuno â chynllun Pensiwn y GIG.  Mae gweithwyr y rhain yn gymwys i gael mynediad at Gynllun Pensiwn y GIG, a gall y Contractwr GMDA Clasurol adennill 100% o gyfraniadau pensiwn yn ôl trwy bris y contract.
Contractwyr nad ydynt yn Glasurol yw'r rhai nad yw eu cyfarwyddwyr yn nheulu Pensiwn y GIG. Nid yw gweithwyr y rhain yn gymwys i gael mynediad at Gynllun Pensiwn y GIG, a dim ond 75% o gostau cyfraniadau pensiwn y gallant ei adennill trwy bris y contract.  
Mae'r llwybr darparwr Annibynnol (DA) ar gyfer sefydliadau nad ydynt eisoes yn gymwys i fod yng Nghynllun Pensiwn y GIG presennol ond sydd â chontractau cymwys. Byddai hyn yn berthnasol er enghraifft i sefydliad nad yw'n GIG (er enghraifft sefydliad sector annibynnol sy'n dal Contract Safonol y GIG), neu sefydliad sy'n cael ei arwain gan feddygon teulu fel ffederasiwn na chafodd ei gyfansoddi er mwyn caniatáu mynediad trwy'r llwybr GMDA "clasurol". Mae'r llwybr yma ar gael ers 1 Ebrill 2014. Mae gweithwyr DA yn gymwys i gael aelodaeth o Gynllun Pensiwn y GIG ar yr amod eu bod yn treulio mwy na 50% o'u hamser yn gweithio ar y gwasanaethau a ddarperir o dan Gontract Safonol y GIG, Contract GMDA, Contract Safonol GIG/ GMDA hybrid, neu gontract iechyd cyhoeddus awdurdod lleol (mae'n ofynnol i'r DA fonitro'r gofyniad 50% hwn ar ran Cynllun Pensiwn y GIG).

